
TERA E AQUA     
 

 
TERA E AQUA 
SABIA E GERA 
QUANT AL PIOVA SA BAGNA I MURON 
LA MAIETA MASARADA 
LA SBARLOTA AL VENT, IN SUL BARCON 
 
AL CIEL STAMATINA  
AL PAR PENELA’ 
D’UN CULUR CELEST SLAVAGIA’ 
SCHIFUSA AQUA LUMBARDA 
MA L’E’ AL ME PAN 
DI’ PER DI’ 
AN PER AN 
 
CAREGA E SCAREGA 
SEMPAR TERA VUNCIA DA SPUSTA’ 
SUL BARCON INNANS E INDRE’ 
PASA AL DI’ .. PASA L’ANN 
CHE FADIGA AL MISTE’  
CAREGA E SCAREGA 
QUANT AL PIO’, AL FIOCA O AL TIRA VENT 
AQUA VERDA, CHE PAR CA LA SA PERDA 
PASA AL DI’ .. PASA L’ANN 
MA SEM CHI SEPR’IN PE’ 
 
TERA E AQUA 
GENTE VERA 
FACIA RUSTIGA, SGRUGNA’ E CAI IN SUI MAN 
LA MATINA A LAURA’ QUANT GHE’ AL SCUR ALLA FINESTRA 
E ALLA SIRA, MINESTRA, UN BICER E UN TOC DA PAN 
 
UN BASIN AL FIO’ 
E ALLA DONA UNA CARESSA 
PO’ CUR FORA PAR ANDRA’ A FA AL MISTE’ 
AQUA VERDA ME AL CU D’UNA BUTIGLIA 
MA L’E’ AL ME PAN 
DI’ PER DI’ 
AN PER AN 
 
CAREGA E SCAREGA 
SEMPAR TERA VUNCIA DA SPUSTA’ 
SUL BARCON INNANS E INDRE’ 
PASA AL DI’ .. PASA L’ANN 
CHE FADIGA AL MISTE’  
CAREGA E SCAREGA 
QUANT AL PIO’, AL FIOCA O AL TIRA VENT 
AQUA VERDA, CHE PAR CA LA SA PERDA 
PASA AL DI’ .. PASA L’ANN 
MA SEM CHI SEPR’IN PE’ 
 
TERA E AQUA 
SABIA E GERA….. 

 


